
				Prawfddarllenwyd y dudalen hon

Ei syw fad addurniadau—a'i harddwch
A urddant Ddolgellau;
Gwir ethol ragoriaethau
Ddyry'r blagur pur i'n pau.


Sylwer mai Williams haelwedd—ŵr anwyl,
Yw'r uniawn etifedd;
Caffed fyd hyfryd a hedd
I'w einioes yn ei annedd.


A'i seirian deulu siriawl—hynawsaidd,
Fo'n oesi'n grefyddawl,
Ac esgyn wed'yn i wawl
Cain wiwfyg Gwynfa nefawl.





Y DIWEDDAR ROBERT ROBERTS,


			CAERGYBI.




	Englynion a gyfansoddwyd wrth wrando arno yn
darlithio ar Seryddiaeth yn Nolgellau yn 1825.


GŴR doniawl, breiniawl, llawn bri—arabaidd,
Yw Roberts, Caergybi;
Gwnaeth ddangos, y nos, i ni
Bur anian yr wybreni.


Seryddwr, awdwr odiaeth,—deallydd
Dull y greadigaeth;
Amlygu'n wiwgu a wnaeth
Hen addurn anianyddiaeth.


Anrhegodd Gymru yn rhagor—â darlun
O'r du oerwlyb ddyfnfor,
A'r llun y mae gorllanw môr,
Da gofiant, yn dygyfor.

